
Shri Mangala Ambashtakam

ஶ்ரீமங்க³ளாம்பா³ஷ்டகம்

ஶ்ரீ கும்ப⁴கோ⁴ண நக³ராம்பு³தி⁴-சந்த்³ரகாந்தே
ஶ்ரீ கும்ப⁴நாத²-ஹ்ரு’த³யாம்பு³ஜ-பா⁴நுகாந்தே ।
ஶ்ரீமத்³-க³ஜாநந-குமார-ஸவித்ரி ஸௌம்யே
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 1॥
ஸ்வர்ணாசலாகலித-கார்முக-சித்தகே³ஹே
ஸ்வர்ண-ப்ரதா³ந-நிரதே நமதாம் நராணாம் ।
ஸ்வர்கௌ³கஸாமபி க்ரு’பாபர-தூ⁴தபீ⁴தே
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 2॥
மந்தா³ர-மூல-விலஸந்-மணி-மண்டபஸ்தே²
மந்மாநஸாம்பு³ருஹ-மந்த²ர-மத்த-ப்⁴ரு’ங்கி³ ।
மந்த³ஸ்மிதாஞ்சித-மநோஜ்ஞ-முகா²ரவிந்தே³
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 3॥
கர்ணாவலம்பி³-மணிகுண்ட³ல-மண்டி³தாஸ்யே
ஸ்வர்ணோபவீத-ருசிரம்ய-பு⁴ஜாந்தராலே ।
பர்ணாம்பு³-மூல-பவநாஶி-முநீந்த்³ர-மாந்யே
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 4॥
அம்ப³ த்வதீ³ய-முக²சந்த்³ரஜ-சந்த்³ரிகாப்தம்
அம்போ⁴தி⁴-துல்யமதிவேலமித³ம் புரம் ந: ।
யத்³வை விது:³ கில புராமுபமாநமேகம்
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 5॥
ஶ்ரீ-மந்த்ரபீட²-நிலயேऽம்ப³ மஹாதிமாயே
சிந்தாமணே ஶ்ரிதபதா³ம் புருஷார்த²தா³நே ।
ஸச்சித்-ஸுகை²க-க⁴நரூபிணி ஸர்வமாத:
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 6॥

லீலா தவேயமகி²லாகி²ல-லோகமாலா
பா³லாஸ்தவாம்ப³ நிகி²லா ஜக³தாம் ச பாலா: ।
மூலாதி³வாகலயிதும் தவ கோऽபி நாலம்
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 7॥
ஸ்ரஷ்டா ஸ்ரு’ஜத்யகி²லமம்ப³ தவாஜ்ஞயைவ
யுக்தஸ்ததே³வ பரிபாதி ச வாரிஜாக்ஷ: ।
அந்தே ஹரத்யபி ஹரஸ்த்வத³நுஜ்ஞயைவ
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 8॥
நாராயணாக்²ய-கவிகீ³தமித³ம் ச கீ³தம்
ஶ்ரீமங்க³ளாஷ்டகமஹோ பு⁴வி யே பட²ந்தி ।
தேஷாம் ஸம்ரு’த்³தி⁴மதுலாமிஹ தே³ஹி மாத:
ஶ்ரீமங்க³ளாம்ப³ மயி தே³ஹி க்ரு’பா-கடாக்ஷம் ॥ 9॥
மங்க³ளாம்பா³ஷ்டகமித³ம் நாராயண-முகோ²த்³க³தம் ।
பட²தாம் ஶ‍்ரு’ண்வதாம் சாபி மங்க³ளம் ஸ்யாத் பதே³ பதே³ ॥ 10॥
இதி ஶ்ரீமங்க³ளாம்பா³ஷ்டகம் ஸம்பூர்ணம் ।

